
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՓԵՏՐՎԱՐԻ 17-Ի N194-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ և 7-րդ մասերը և «Նորմատիվ իրավական ակտերի մասին» օրենքի 33-րդ և 34-րդ հոդվածները՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2005 թվականի փետրվարի 17-ի «Հայաստանի Հանրապետության պետական մարմինների ծառայողական ավտոմեքենաների հատկացման, շահագործման և սպասարկման մասին» N194-Ն որոշման (այսուհետ` որոշում) մեջ կատարել հետևյալ փոփոխությունները`
1) որոշման տեքստում և որոշմամբ հաստատված հավելվածներում  «Հայաստանի Հանրապետության կառավարությանն առընթեր պետական եկամուտների կոմիտե»  բառերը փոխարինել «Հայաստանի Հանրապետության պետական եկամուտների կոմիտե» բառերով և համապատասխան հոլովաձևերով, 
2) որոշման 1-ին կետի «ա» ենթակետով հաստատված N1 հավելվածի 56-րդ կետի «բ» ենթակետում  «207» թիվը փոխարինել «149» թվով,
3) որոշման 1-ին կետի «բ» ենթակետով հաստատված N2 հավելվածի`
ա. 20-րդ կետում «284», «77» և «207» թվերը փոխարինել համապատասխանաբար «150», «1» և «149» թվերով,
[bookmark: _GoBack]բ. ընդամենը տողում «1833», «632» և «1201» թվերը փոխարինել համապատասխանաբար «1699», «556» և «1143» թվերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:  

ՀԻՄՆԱՎՈՐՈՒՄ

ՀՀ կառավարության 17.02.2005թ. N194-Ն որոշմամբ, որով սահմանված են Հայաստանի Հանրապետության պետական մարմինների ծառայողական ավտոմեքենաների հատկացման, շահագործման և սպասարկման կարգը, սահմանված է նաև ՀՀ պետական եկամուտների կոմիտեի ծառայողական ավտոմեքենաների քանակը: Այդ որոշմամբ Պետական եկամուտների կոմիտեի ծառայողական ավտոմեքենաների սահմանաքանակը սահմանված է 284, այդ թվում պաշտոնատար անձանց ծառայողական ավտոմեքենաներ` 77, իսկ սպասարկող ծառայողական ավտոմեքենաներ 207: 
Ծառայողական ավտոմեքենաների շահագործման հետ կապված ծախսերի նվազեցման, ինչպես նաև պետական կառավարման համակարգի մարմինների ծառայողական ավտոմեքենաների կրճատման գործընթացի շրջանակներում  առաջարկվում է փոփոխություններ կատարել ՀՀ կառավարության 17.02.2005թ. N194-Ն որոշման մեջ և նվազեցնել որոշմամբ սահմանված Պետական եկամուտների կոմիտեի ծառայողական ավտոմեքենաների սահմանաքանակը: 
Նախագծով առաջարկվում է ՀՀ պետական եկամուտների ծառայողական ավտոմեքենաների սահմանաքանակը սահմանել 150, որից`
-  մեկ ավտոմեքենան` որպես պետական մարմնի ղեկավարի` Պետական եկամուտների կոմիտեի նախագահի ծառայողական ավտոմեքենա,
- 149 ավտոմեքենան՝ որպես պետական մարմնի` Պետական եկամուտների կոմիտեին սպասարկող ծառայողական ավտոմեքենաներ: 
Սպասարկող ծառայողական ավտոմեքենաները սպասարկելու են Հայաստանի Հանրապետության պետական եկամուտների կոմիտեի կառուցվածքային ստորաբաժանումներին` վարչություններին և մաքսատուն-վարչություններին: Կոմիտեի կողմից ավտոմեքենաները շահագործվում են հարկային և մաքսային հսկողության, քննչական, հետքննչական, օպերատիվ հետախուզության, ներքին հսկողության, կոմիտեի տարածքային կառւցվածքային ստորաբաժանումների ու տարբեր մարմինների միջև կապի ու տեղաշարժի, պաշտոնատար անձանց գործունեության ապահովման, ինչպես նաև տրանսպորտային սպասարկման նպատակով: 

ՏԵՂԵԿԱՆՔ

«Հայաստանի Հանրապետության կառավարության 2005 թվականի փետրվարի 17-ի N194-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
